
Zərifə Əliyeva – 100

Dünya şöhrətli azərbaycanlı oftalmoloq
Martın 6-da AMEA-nın akademik Ziya Bünyadov adına Şərqşünaslıq 
İnstitutunda görkəmli oftalmoloq-alim, akademik Zərifə Əliyevanın anadan 
olmasının 100 illik yubileyinə həsr edilmiş “Dəyişən dünyada qadın: Şərq və 
Qərb baxışı” mövzusunda beynəlxalq elmi konfransın açılışı olub.

Konfransı AMEA-nın Şərqşünaslıq 
İnstitutu Misir Ərəb Respublikası Bint 
Bələd qubernatorluğu Qadınlar Cəmiy-
yəti, Rusiya Federasiyası Tarix, İqtisa-
diyyat və Hüquq Elmi-Tədqiqat İnstitutu, 
Qazaxıstan Respublikası Təhsil və Elm 
Nazirliyi R.B.Süleymenov adına Şərqşü-
naslıq İnstitutu, İraq StrateMi Araşdırmalar 
Mərkəzi və Çin Xalq Respublikasının He-
bey 8niversiteti ilə birgə təşkil edib. 

Məclisdə Azərbaycan, Qazaxıstan, 
Misir, Mərakeş, İraq, Livan, Malayziya, 
Çin, 8krayna, Rusiya və Belarusdan 
ümumilikdə 170-ə yaxın alim iştirak edir.

Konfransın açılışında çıxış edən 
AMEA-nın prezidenti akademik İsa 
Həbibbəyli Azərbaycan Respublikası  

Prezidentinin “Akademik Zərifə Əliye-
vanın 100 illik yubileyinin qeyd edilməsi 
haqqında” Sərəncamını xatırladaraq, 
ölkəmizdə, o cümlədən AMEA-da bir sıra 
tədbirlər keçirildiyini bildirib. Akademik 
Zərifə Əliyevanın ölkəmizdə göz xəstə-
liklərinin diaqnostika və müalicəsindəki 
mühüm xidmətlərindən danışan akade-
mik İsa Həbibbəyli görkəmli alimin gö-
zün peşə və irsi xəstəliklərinə, sənaye 
müəssisələrində, neft-kimya sənayesində 
çalışan şəxslərin görmə orqanlarına təsir 
edən amillərə dair fundamental tədqiqat-
ları olduğunu vurğulayıb. AMEA-nın vit-
se-prezidenti, Şərqşünaslıq İnstitutunun 
baş direktoru akademik Gövhər Baxşəli-
yeva görkəmli alim-oftalmoloq Zərifə Əli-

yevanın səhiyyə tarixində əvəzedilməz 
yeri, oftalmologiya sahəsində geniş elmi 
axtarışları olduğunu qeyd edib, bu zərif 
və zəkalı xanımın timsalında ideal qadın 
obrazının canlandığını deyib. 

Daha sonra konfransın təşkilatçıla-
rı olan xarici elmi və ictimai qurumların 
nümayəndələrinin videoçıxışları təqdim 
edilib.

Rusiya Federasiyası Tarix, İqtisadiy-
yat və Hüquq Elmi-Tədqiqat İnstitutunun 
prezidenti, tarix üzrə elmlər doktoru, pro-
fessor İqor Turitsın, Misir Ərəb Respub-
likası Bint Bələd qubernatorluğu üzrə 
Qadınlar Cəmiyyətinin vitse-prezidenti, 
professor Əmirə Əbdulhəkim, Qazaxıstan 
Respublikası Elm və Ali Təhsil Nazirliyinin 
Elm Komitəsinin R.B.Süleymenov adına 
Şərqşünaslıq İnstitutunun direktor müa-
vini, iqtisad elmləri doktoru Duysen Qa-
lımMan akademik Zərifə Əliyevanın dünya 
oftalmalogiya elminə samballı töhfələrin-
dən danışıblar.

Elmi məclisdə AMEA Qadınlar Şura-
sının sədri, professor Rəna Mirzəzadə 
“Birinci vitse-prezidentliyə gələn yol və 
gender siyasəti”, Qafqaz Müsəlmanları 
İdarəsi sədrinin müavini filologiya üzrə 
fəlsəfə doktoru Qəmər Cavadlı “İslamda 
qadın hüquqları və gender bərabərliyi”, 
Asiya Fəlsəfə Assosiasiyasının vitse-pre-
zidenti, AMEA-nın müxbir üzvü, fəlsəfə 
üzrə elmlər doktoru Könül Bünyadzadə 
“Qadına fəlsəfi baxış” mövzusunda mə-
ruzələr ediblər.

Daha sonra konfransın bölmə iclasları 
keçirilib. Konfransa bu gün yekun vurula-
caq.

“Xalq qəzeti”

Martın 6-da Tbilisidə Azərbaycan, Gürcüstan və Türkiyə parlamentlərinin Xarici 
əlaqələr komitələrinin 8-ci görüşü baş tutub. Görüşdə ötən il Azərbaycanın 
mədəniyyət paytaxtı Şuşada keçirilən 7-ci iclasdan sonra görülən işlər, 
qarşıda duran vəzifələr müzakirə olunub. 

Azərbaycan, Gürcüstan və Türkiyə 
parlamentlərinin Tbilisi görüșü

Gürcüstan parlamentinin komitə 
sədri Nikoloz Samxaradze dünyada 
cərəyan edən proseslər, regionda təh-
lükəsizlik məsələləri, eləcə də, Bakı–
Tbilisi–Ceyhan neft, Bakı–Tbilisi–Ərzu-
rum qaz kəmərləri, Bakı–Tbilisi–Qars 
dəmir yolu layihələrinin əhəmiyyəti 
barədə ətraflı məlumat verib. Azərbay-
can, Gürcüstan və Türkiyə arasında üç-
tərəfli əməkdaşlığın genişlənməsində 
və daha da möhkəmlənməsində parla-
mentlərin rolunu qeyd edib.

Azərbaycan Respublikası Milli 
Məclisinin Beynəlxalq münasibətlər və 
parlamentlərarası əlaqələr komitəsi-
nin sədri Səməd Seyidov çıxış edərək 
keçən il Şuşada keçirilən 7-ci iclasın 
əhəmiyyətini bir daha qeyd edib. Bildi-
rib ki, 7-ci iclasdan keçən bir il ərzində 
Şuşada, eləcə də Azərbaycanın işğal-
dan azad olunmuş digər ərazilərində 

çox böyük quruculuq və bərpa işləri hə-
yata keçirilib. Lakin hər zaman pozucu-
luq fəaliyyəti ilə məşğul olan Ermənis-
tan yenə də öz məkrli siyasətindən əl 
çəkmir. Buna baxmayaraq, Azərbaycan 
regionda sülhün bərqərar olması və 
davamlı inkişafa çatmaq üçün səylərini 
davam etdirir.  

Türkiyə Böyük Millət Məclisinin ko-
mitə sədri Akif Çağatay Kılıç regionda 
və bölgədə baş verən proseslərdən da-
nışıb, parlament əməkdaşlığının rolunu 
diqqətə çatdırıb.

Müzakirələr zamanı üç ölkə arasın-
da əməkdaşlığın, strateMi tərəfdaşlıq 
münasibətlərinin inkişafının regionda 
sülhün və təhlükəsizliyin bərqərar ol-
masına xidmət edəcəyi xüsusi vurğu-
lanıb.

“Xalq qəzeti”

Dayanıqlı İnkișaf:  
milli uğurlar və prioritetlər

Martın 6-da Azərbaycan Respublikası Baş nazirinin müavini, Dayanıqlı 
İnkişaf üzrə Milli Əlaqələndirmə Şurasının sədri Əli Əhmədovun rəhbərliyi ilə 
Dayanıqlı İnkişaf üzrə Milli Əlaqələndirmə Şurasının 13-cü iclası keçirilib.

Nazirlər Kabinetinin mətbuat xid-
mətindən redaksiyamıza bildirilib ki, Əli 
Əhmədov ötən dövr ərzində ölkəmizdə 
Dayanıqlı İnkişaf Məqsədlərinə �DİM� 
nail olunması istiqamətində görülmüş 
işləri, habelə ölkədə qəbul edilən döv-
lət proqramları və strategiyaların DİM-
lərə uyğunlaşdırıldığını, bu istiqamətdə 
xüsusilə “Azərbaycan 2030: sosial-iqti-
sadi inkişafa dair Milli Prioritetlər”ə uy-
ğun olaraq Prezident İlham Əliyev tərə-
findən 2022-ci ilin iyul ayında təsdiq 
edilmiş “2022௅2026-cı illərdə sosial-iq-
tisadi inkişaf Strategiyası”nın tamamilə 
DİM-lərin məqsəd və hədəflərinə inteq-
rasiya edildiyini diqqətə çatdırıb.

 “Dünyamızın transformasiyası: 
2030-cu ilədək dayanıqlı inkişaf sahə-
sində Gündəlik”dən irəli gələn DİM 
göstəriciləri üzrə mövcud vəziyyət və 
yeni göstəricilərin prioritetləşdirilməsi 
imkanları” mövzusunda Dövlət Sta-
tistika Komitəsinin sədr müavini Rauf 
Səlimov çıxış edərək, 2022-ci ildə DİM 
göstəriciləri üzrə qlobal metodologiya-
lar öyrənilərək müvafiq dövlət orqanları 
ilə birgə 5 yeni göstərici üzrə məlumat-
ların hazırlanmasına nail olunduğunu, 
bununla da məlumat istehsalı təmin 
edilmiş, milli prioritet kimi müəyyənləş-
dirilmiş göstəricilərin sayının �6-ya çat-
dırıldığını ifadə edib.

Azərbaycan Respublikasının  
Prezidentinə təqdim etmək üçün “Dün-
yamızın transformasiyası: 2030-cu ilə-
dək Dayanıqlı İnkişaf Gündəliyi”nin ic-
rası ilə əlaqədar Azərbaycanda görülən 
işlər və əldə olunan nailiyyətlər haqqın-
da 2022-ci il üzrə yekun Hesabat və 
“2023-ci il ərzində ölkəmizdə Dayanıqlı 
İnkişaf Məqsədlərinin maarifləndiril-
məsi istiqamətində həyata keçiriləcək 
tədbirlər üzrə Fəaliyyət Planı” barədə 
İqtisadiyyat Nazirliyinin Dayanıqlı İnki-
şaf və sosial siyasət şöbəsinin müdiri, 
Şuranın katibi Hüseyn Hüseynov tərə-
findən geniş təqdimatlar edilib. 

Azərbaycan Respublikasının  
Prezidentinə təqdim olunması məqsə-
dilə DİM-lərin icrası ilə əlaqədar 2022-
ci il üzrə Azərbaycanda görülən işlər 
və əldə olunan nailiyyətlər haqqında 
Yekun Hesabat və “2023-cü ildə Daya-
nıqlı İnkişaf Məqsədlərinin maarifləndi-
rilməsi istiqamətində həyata keçiriləcək 
tədbirlər üzrə Fəaliyyət planı” Şura üzv-
ləri tərəfindən müzakirə edilərək təsdiq 
olunub, DİM göstəriciləri ilə bağlı milli 
prioritetlərin yenilənməsi və maariflən-
dirmə tədbirlərinin davam etdirilməsi, 
dövlət büdcəsinin DİM-lərə inteqrasiya-
sı ilə bağlı bir sıra tapşırıqlar verilib.

“Xalq qəzeti”

Türkiyə müxalifətinin prezidentliyə 
namizədi bəlli oldu

Türkiyədə mayın 14-də keçirilməsi nəzərdə tutulan prezident seçkilərində 
müxalifətin namizədi açıqlanıb. “Altılı” masanın namizədi Cümhuriyyət Xalq 
Partiyasının rəhbəri Kamal Kılıçdaroğlu olub.

Qeyd edək ki, Ədalət və İnkişaf Partiyasının prezidentliyə namizədi hazırkı 
dövlət başçısı Rəcəb Tayyib Ərdoğandır.

“Xalq qəzeti”

Füzulidə kommunikasiyalar üzrə İşçi Qrupun iclası 
Əlaqələndirmə Qərargahının İdarələrarası Mərkəzinin nəzdində fəaliyyət 
göstərən Nəqliyyat, rabitə və yüksək texnologiyalar üzrə İşçi Qrupun növbəti 
iclası Füzuli rayonunda keçirilib.

Füzuli Beynəlxalq Hava Limanında 
keçirilən iclasda “Azərbaycan Respubli-
kasının işğaldan azad edilmiş ərazilərinə 
Böyük Qayıdışa dair I Dövlət Proqramı”n-
da nəqliyyat və rabitə infrastrukturunun 
bərpası, tikintisi və yenidən qurulması 
üzrə qarşıya qoyulan tapşırıqların icrası 
ilə bağlı görülmüş işlər və perspektivlər-
lə bağlı aidiyyəti qurumların hesabatları 
dinlənilib. 

İclası giriş sözü ilə açan İşçi Qrupun 
rəhbəri, Azərbaycan Respublikasının 
rəqəmsal inkişaf və nəqliyyat nazirinin 
müavini Rəhman Hümmətov qeyd edib 
ki, “Azərbaycan Respublikasının işğaldan 
azad edilmiş ərazilərinə Böyük Qayıdı-
şa dair I Dövlət Proqramı”nın Tədbirlər 
Planında Rəqəmsal İnkişaf və Nəqliyyat 
Nazirliyi, Azərbaycan Avtomobil Yolları 
Dövlət Agentliyi, “Azərbaycan Hava Yol-
ları” və “Azərbaycan Dəmir Yolları” QSC-
lər üzrə nəqliyyat və rabitə sahəsinə aid 
ümumilikdə 66 tədbir müəyyən olunub. 

Hazırda ümumi uzunluğu 2122,5 ki-
lometr olan 1� layihə üzrə avtomobil yol-
larının tikintisi işləri qrafikə uyğun aparı-
lır və bunların da əksəriyyəti respublika 
əhəmiyyətli yollardır. Bildirilib ki, işğaldan 
azad edilmiş ərazilərdə radio-televiziya 
yayımının təşkili üçün 6 Radio Televiziya 

Yayım Stansiyası fəaliyyət göstərir və bu 
stansiyalar vasitəsilə hazırda 11 televiziya 
və 7 radio proqramının yayımı həyata ke-
çirilir. Əlavə yayım stansiyalarının tikintisi 
işləri isə razılaşdırılmış plana uyğun ye-
rinə yetiriləcək. İstismar edilən 747 ədəd 
radio-elektron vasitə dövlət qeydiyyatına 
alınıb. Hazırda işğaldan azad edilmiş 
ərazilərdə 97-si “Azercell”, 106-sı “Azer-
fon-Bakcell” olmaqla, ümumilikdə 203 
baza stansiyası fəaliyyət göstərir. Mobil 
rabitənin əhatə dairəsinin artırılması üzrə 
işlər davam etdirilir

Tədbirdə Qarabağ iqtisadi rayonuna 
daxil olan işğaldan azad edilmiş ərazilər-
də �Şuşa rayonu istisna olmaqla� Azər-
baycan Respublikası Prezidentinin xüsusi 
nümayəndəsi Emin Hüseynov, Əlaqələn-
dirmə Qərargahının İdarələrarası Mərkə-

zinin Katibliyi rəhbərinin müavini Sultan 
Hacıyev, Azərbaycan Respublikası Pre-

zidenti Administrasiyasının nümayəndəsi 
Elmir Vəlizadə, Azərbaycan Avtomobil 
Yolları Dövlət Agentliyinin İdarə Heyəti 
sədrinin müavini Əvəz Qocayev, həmçi-
nin digər iştirakçılar çıxışlarında qarşıda 
duran vəzifələrdən danışıblar.

İclasda Dövlət Proqramında sahə 
üzrə nəzərdə tutulan tədbirlərin vaxtında 
icrası ilə əlaqədar aidiyyəti qurumlarla bir-
gə tədbirlər görülməsi, həmçinin yerlərdə 
tikinti-quraşdırma və bərpa işlərində müa-
sir texnologiyaların tətbiqinin zəruriliyi və 
digər məsələlərlə bağlı müvafiq qərarlar 
qəbul olunub.

Səfər müddətində icra edilən bəzi la-
yihələrə baxış keçirilib.

“Xalq qəzeti”

“Jewish Press”: İsrail Laçındakı aksiyanın  
Qərbin bașa düșməsinə kömək etməlidir 

İsrailin nüfuzlu “Jewish Press” agentliyi bu ölkənin keçmiş rabitə və 
kibertəhlükəsizlik naziri, Beybəlxalq İqtisadi Dünya Mərkəzinin prezidenti 
Ayub Karın Laçın yolunda baş verənlərlə bağlı məqaləsini dərc edib.  Orada 
deyilir:

“Mən Laçın yolunda etiraz aksiyası 
keçirən azərbaycanlı ekofəallarla həm-
rəyəm. Belə ki, hər bir vətəndaşın öz 
ölkəsinin ekologiyasını qorumaq və təbii 
sərvətlərin qanuni yollarla istismar edi-
lib-edilməməsinə nəzarət etmək hüququ 
var. Bu hüquqlar hazırda Ermənistan 
tərəfindən pozulur. Bu səbəbdən mən, 
EnerMi xartiyası üzrə müqaviləni pozan 
Ermənistana qarşı Beynəlxalq arbitraM 
qarşısında məhkəmə iddiası qaldıran 
Azərbaycanı dəstəkləyirəm. 

Beynəlxalq hüququn tələblərindən 
çıxış edəndə görürük ki, Ermənistan 30 
il ərzində işğal etdiyi torpaqlarda Azər-
baycanın enerMi resurslarının qeyri-qanu-
ni surətdə istismarı ilə məşğul olubdur. 
İrəvan hazırda Xankəndidə və onun ət-
rafındakı ərazilərdə qızıl, mis-molibden 
yataqlarının istismarına nəzarət eməyə 
imkan vermir. Bütün bunlar sözügedən 
beynəlxalq müqavilənin kobud surətdə 
pozulması deməkdir.

Qarabağda ətraf mühitin qəsdən 
məhv edilməsinə görə məsuliyyətin Er-
mənistanın üzərinə düşməsi ilə bağlı 
Azərbaycanın Bern Konvensiyasına uy-
ğun olaraq qaldırdığı məhkəmə iddiası 
ədaləti bərpa etmək cəhdidir. Ermənistan 
onillər boyu Azərbaycanın enerMi resurs-
larını daşıyaraq aparıb. Azərbaycanlı 
ekofəalların Laçın yolunu tərk etmək 
istəməmələrinin əsas səbəblərindən biri 
məhz budur! Acı həqiqət həm də bundan 

ibarətdir ki, hazırda təbii sərvətlər ekoloMi 
cəhətdən təhlükəli üsullarla əldə oluna-
raq, bəşəriyyət əleyhinə cinayətlər törət-
miş şəxslərə satılır. 

Təxminən bir il əvvəl mən Qarabağa 
səfər etmişəm və orada ermənilərin eko-
logiyaya böyük zərər vurmalarının şahidi 
olmuşam. Biz orada sularında balıqlar 
olmayan çaylar, kökündən qopardılmış 
ağaclar, viran qoyulmuş tarlalar, başqa 
irimiqyaslı dağıntılar gördük. Bunlar o 
qədər vahiməli idi ki, yadıma bir vaxtlar 
Cənubi Livanda görüb müşahidə etdiklə-
rim düşdü. 

Təəssüf ki, bəzi rəsmi şəxslər, 
məsələn, Almaniyanın xarici işlər naziri 
bu münaqişədə təcavüzkarın Ermənis-
tan olduğunu dərk etməkdən imtina edir. 
Onlar Azərbaycanı Laçın yolunda etiraz 
aksiyaları təşkil etməkdə günahlandırırlar 
və bunu “humanitar fəlakət”, hətta “geno-
sid” adlandırırlar. 

Holokost dəhşətlərini yaşayan insan-
ların içərisində böyüyən bir şəxs olaraq 
hesab edirəm ki, Laçın yolundakı etiraz 
aksiyalarını bu cür adlandırmaq cid-
di təhqirdir. Birincisi, ona görə ki, Bey-
nəlxalq Qırmızı Xaç Komitəsinin və Ru-
siya sülhməramlılarının avtomobilləri hər 
iki tərəfə humanitar yükləri daşımaqda 
davam edir. İkincisi, etiraz aksiyalarının 
keçirilməsi heç də blokada anlamı kimi 
düşünülməməlidir, ən azı ona görə ki, 
bunlar beynəlxalq hüquqa görə “humani-

tar böhran” hesab edilə bilməz. Ekofəal-
ların etiraz aksiyalarını “humanitar fə-
lakət” kimi dəyərləndirmək İkinci İntifada 
zamanı Cenində baş verənləri “qətliam”, 
“qırğın” adalandırmağa bərabərdir. 

Bu səbəblərdən biz israillilər Azərbay-
canla həmrəy olmalı və Laçın yolunda 
baş verənlərə səhv mövqedən yanaşan 
Qərbə həqiqəti  başa düşməsinə kömək 
etməliyik. Təəssüf ki, eyni səhvlər tarixi 
torpaqlarımız olan İudeyaya  və Samari-
yaya münasibətdə də baş verir.

Bu yaxınlara öz səfirini ölkəmizə gön-
dərən dost Azərbaycan bu gün İsrail döv-
lətinin yaxın müttəfiqidir. Bu səbəbdən İs-
rail Azərbaycanı müdafiə etməli və EnerMi 
xartiyası üzrə müqaviləyə uyğun olaraq 
Ermənistana qarşı ədalət mühakiməsin-
də Bakının tərəfində olmalıdır.

Holokostun məşhur tədqiqatçısı Eli 
Vizal haçansa deyibdir: “Biz kiminsə tərə-
fini tutmalıyıq. Neytral qalmaq çox vaxt 
zülmə məruz qalanı deyil, zalıma kömək 
etməkdir. Belə məqamlarda susmaq əzab 
çəkəni deyil, əzab verəni həvəsləndirir”. 

P . S.  İsrailin keçmiş rabitə və kibertəh-
lükəsizlik naziri məqalədə sonda vur-
ğulayıb ki, yuxarıda sadaladığı ciddi 
səbəblərdən o, birmənalı olaraq Azər-
baycanın tərəfində çıxış edir. 

Hazırladı� M.HA&IXANLI,
“Xalq qəzeti”

